
STEAM TA’LIM 
TEXNOLOGIYASI 

ASOSIDA BO‘LAJAK 
TARBIYACHILARNING 

METODIK TAYYORGARLIGINI 
TAKOMILLASHTIRISH TIZIMI

To‘raqulova Malohat Bahodir qizi
Guliston davlat universiteti mustaqil tadqiqotchisi

Annotatsiya: Mazkur maqolada STEAM ta’lim texnologiyasi asosida bo‘lajak tarbiyachilarning metodik tayyorgarligini 
takomillashtirish tizimli yondashuvga ko‘ra, bir-biri bilan bog‘liq beshta bo‘g‘indan iborat yaxlit tizim sifatida qaraladi: 
maqsad, mazmun, texnologik jarayon, baholash mezonlari va yakuniy natija.

Kalit so‘zlar: metodik tayyorgarlik, STEAM texnologiyalari, muhit, texnologiya, yondashuv, vosita, adaptivlik.
Abstract: This article examines the improvement of future educators’ methodological training based on STEAM edu-
cational technology. According to a systemic approach, this process is viewed as an integral system consisting of five 
interconnected components: the goal, content, technological process, evaluation criteria, and final outcome.

Key words: methodological training, STEAM technologies, environment, technology, approach, tool, adaptivity.
Аннотация: В данной статье совершенствование методической подготовки будущих воспитателей на основе 
STEAM-образовательной технологии рассматривается с точки зрения системного подхода как целостная система, 
состоящая из пяти взаимосвязанных звеньев: цель, содержание, технологический процесс, критерии оценки и 
конечный результат.

Ключевые слова: методическая подготовка, STEAM-технологии, среда, технология, подход, средство, адаптив-
ность.

KIRISH
O‘zbekiston Respublikasining 2020-yil 23-sentabrdagi O‘RQ–637-son1 “Ta’lim to‘g‘risida”gi Qonunida  [1] 

pedagog kadrlarni tayyorlash, ularning kasbiy rivojlanishi hamda metodik tayyorgarligini ta’minlash davlat 
siyosatining fundamental ustuvorliklaridan biri sifatida muhrlangan. Mazkur qonuniy hujjatda ta’lim sohasidagi 
davlat siyosatining asosiy tamoyillari sifatida ta’limning uzluksizligi, insonparvarligi hamda sifat kafolati qat’iy 
belgilab berilgan. Binobarin, qonun talablaridan kelib chiqqan holda, kompetensiyaviy yondashuv asosida 
kadrlar tayyorlash va pedagoglarning kasbiy malakasini uzluksiz rivojlantirish zaruriyati yuzaga keladi. 

Tizim faoliyatini amaliy jihatdan tartibga solish maqsadida O‘zbekiston Respublikasi Vazirlar Mahka-
masining 2020-yil 22-dekabrdagi 802-son2 qarori bilan “Maktabgacha ta’lim va tarbiyaning davlat standarti” 
tasdiqlangan [3]. Ushbu hujjatda maktabgacha ta’lim vazifalari tizimli ravishda belgilab berilgan bo‘lib, ularga 
quyidagilar kiradi:

•	 ta’lim-tarbiya jarayonini modernizatsiya qilish;

•	 sifat va mazmun uyg‘unligini ta’minlash;

•	 rivojlanish muhitini yaratish.

Xususan, maktabgacha ta’lim vazifalari ta’lim-tarbiya jarayoniga zamonaviy, samarali shakl va ilg‘or peda-
gogik metodikalarni izchil joriy etishni taqozo etadi. Shuningdek, ushbu standartlarda belgilangan maktabgacha 
ta’lim vazifalari ta’lim jarayonining hajmi, mazmuni va sifatiga doir majburiy minimum talablarni belgilash orqali 
ta’lim sifatini kafolatlaydi. Yuksak kasbiy madaniyatni ta’minlash uchun “ilmiy-nazariy, pedagogik-psixologik 
hamda ilmiy-metodik tayyorgarlik” zarur.

1	 https://lex.uz/docs/-5013007 
2	 https://lex.uz/ru/docs/-5179335 

MAVZUGA OID ADABIYOTLAR SHARHI
Janubiy koreyalik olim, “K-STEAM” modelini ilgari surgan Hyun-Ju Park o‘z tadqiqotlarida bo‘lajak tarbi-

yachilarning metodik tayyorgarligida “hissiy teginish” komponenti muhimligini ta’kidlaydi. Hyun-Ju Park-
ning fikricha, bu texnik tushunchalarni maktabgacha yoshdagi bolalarga vizual va estetik shaklda yetkazish 
mahoratidir [10]. Tadqiqotimizda ilgari surilgan ta’lim muhiti – bu bo‘lajak tarbiyachining ijodiy va ilmiy salohiya-
tini uyg‘otuvchi makon bo‘lsa, yondashuv bu makondagi harakatlar yo‘nalishini belgilaydi. Binobarin, ularning 
uzviyligida komponentlarning o‘zaro integrativ bog‘liqligi yetakchi mezon hisoblanadi.

Shuningdek, ilgari surilgan metodik texnologiyalar hamda ularni moddiylashtiruvchi zamonaviy vositalar 
ham alohida-alohida funksiya bajarmaydi, aksincha, ularning metodik tizimdagi o‘rni tahlil qilinganda kompo-
nentlarning o‘zaro integrativ bog‘liqligi yaqqol namoyon bo‘ladi. Ushbu tamoyillarning integratsiyasi bo‘lajak 
tarbiyachida quyidagi kasbiy sifatlarni shakllantiradi.

1-rasm: Bo‘lajak tarbiyachida shakllanadigan kasbiy sifatlar.

Texnologiyalar tez o‘zgarayotgan davrda har qanday yangi vosita bilan ishlashga psixologik va metodik 
tayyorlik moslashuvchanlik sifatidir. Standart bo‘lmagan muhitda kutilmagan metodik yechimlar yaratish qobili-
yati kreativ proyeksiyalashdir. Tayyor metodik qo‘llanmalarga qaram bo‘lmasdan, ochiq axborot maydonida 
mustaqil ravishda ta’limiy kontent yarata olish sifati kasbiy avtonomiya hisoblanadi. Texnologiyalarning metodik 
tayyorgarlikdagi o‘rni quyidagi ilmiy ahamiyatga ega:

2-rasm: Texnologiyalarning metodik tayyorgarlikdagi ahamiyati

Texnologiyalarning instrumental ahamiyati ularning ta’lim jarayonida samaradorlikni oshiruvchi vosita sifa-
tidagi o‘rnini belgilaydi. Bu bosqichda texnologiya o‘quv materialini yetkazib berish, axborotni saqlash va qayta 
ishlash tezligini ta’minlaydi. Bu yerda texnologiya kognitiv yuklamani optimallashtirishga xizmat qiladi. Masalan, 
murakkab STEAM loyihalarida hisob-kitoblar yoki vizualizatsiyani texnologiya o‘z zimmasiga oladi, natijada 
talabaning diqqat markazi texnik ijrodan ijodiy va tahliliy jarayonga ko‘chadi.

STEAM-yondashuvi talablari asosida qayta quruvchi fundamental poydevordir. Bo‘lajak tarbiyachilarni 
tayyorlashda STEAM shunchaki fanlar yig‘indisi emas, balki konseptual integratsiya sifatida ko‘rilishi kerak. 
Bu yerda yondashuv – “strategiya”, vosita esa “taktika”dir. Bu yondashuv tarbiyachini ta’lim jarayonini o‘z-o‘zini 
tashkil etuvchi tizim sifatida ko‘rishga o‘rgatadi.

Bo‘lajak tarbiyachilarning STEAM-kompetentligini rivojlantirish jarayonining metodologik asosi va konsep-
tual yo‘nalishini bevosita yondashuv komponenti belgilab beradi. Bu yondashuv talabalarda maktabgacha 
yoshdagi bolalarga atrof-muhitni yaxlit borliq sifatida tushuntirish, bionik modellashtirish prinsiplari asosida 
mashg‘ulotlar loyihalash ko‘nikmasini shakllantiradi.

Bo‘lajak tarbiyachilarning STEAM texnologiyalarini maktabgacha ta’lim jarayoniga tatbiq etish darajasi 
bevosita vositalarning to‘g‘ri tanlanishi va texnologiyalarning mosligiga bog‘liq bo‘lib, bu jarayonda kompo-
nentlarning o‘zaro integrativ bog‘liqligi innovatsion rivojlanishni ta’minlovchi kuch o‘laroq xizmat qiladi.

Pedagogik shart-sharoitlar tarkibidagi muhit, vosita, texnologiya va yondashuv bloklarining bir butun 
tizim sifatida barqaror ishlashi faqatgina komponentlarning o‘zaro integrativ bog‘liqligi ta’minlangan taqdir
dagina yuqori bosqichga ko‘tariladi. Talabalarning metodik tayyorgarligini baholash mezonlarida ham kognitiv, 
texnologik va motivatsion ko‘rsatkichlarning sinergetik tarzda o‘sib borishi bevosita komponentlarning o‘zaro 
integrativ bog‘liqligi darajasiga tayanadi.

Metodik tizim – bu muayyan ta’lim bosqichida pedagogik jarayonning maqsadli, mazmunli va instru-
mental-texnologik birligini ta’minlovchi, o‘zaro bir-birini taqozo etuvchi va funksional bog‘liq bo‘lgan kompo-
nentlarning tarkibiy-ierarxik majmuidir.

Mazmunli komponent – o‘quv fani yoki dasturining fundamentallik va amaliy yo‘naltirilganlik prinsiplari 
asosida tizimlashtirilgan ilmiy bilimlar hamda kompetensiyalar majmuasi.

Zamonaviy pedagogik tadqiqotlarda ushbu invariant tizimga refleksiv-monitoring baholash, korreksiya va 
raqamli-muhitli ekotizim komponentlari tizim shakllantiruvchi element sifatida integratsiya qilinmoqda.

TADQIQOT METODOLOGIYASI
Ilmiy ma’lumotlarni umumlashtirish, taqqoslash, mantiqiy tahlil qilish va ilmiy xulosalash usullaridan foyda-

lanildi. Tadqiqotning empirik qismida bo‘lajak tarbiyachilarning metodik tayyorgarligini takomillashtirishni tashkil 
etish jarayoni pedagogik kuzatish metodi asosida tahlil qilindi. Shuningdek, STEAM texnologiyalarining bo‘lajak 
tarbiyachilarning faolligi, mustaqil fikrlashi va ijodiy qobiliyatlarini rivojlantirishdagi pedagogik imkoniyatlari 
tahliliy yondashuv asosida baholandi. STEAM texnologiyalarining ta’lim-tarbiyaviy imkoniyatlari o‘zaro qiyos
landi. Tadqiqot jarayonida kognitiv, motivatsion, kreativ, amaliy va shaxsga yo‘naltirilgan tamoyillarga amal 
qilindi. 

Mazkur metodologik yondashuvlar bo‘lajak tarbiyachilarning faolligini rivojlantirishda STEAM texnologi-
yalarining pedagogik imkoniyatlarini kompleks baholash, ularning maktabgacha ta’lim jarayonidagi o‘rni va 
ahamiyatini ilmiy asoslash imkonini berdi. Tadqiqot natijalarining ishonchliligi ilmiy manbalar tahlili, pedagogik 
kuzatishlar, qiyosiy tahlil, umumlashtirish hamda olingan natijalarning zamonaviy maktabgacha ta’lim nazari-
yasi va amaliyoti bilan o‘zaro uyg‘unligi orqali ta’minlandi. Natijalar bo‘lajak tarbiyachilarning metodik tayyorgar-
ligini takomillashtirishga qaratilgan STEAM texnologiyalarini ta’lim amaliyotiga samarali joriy etishda metodik 
asos bo‘lib xizmat qiladi.

TAHLIL VA NATIJALAR
Bo‘lajak tarbiyachilarning metodik tayyorgarligini rivojlantirish mezonlari kasbiy faoliyatning integrativ 

xususiyatlarini (kognitiv, motivatsion, kreativ, amaliy va shaxsga yo‘naltirilgan) kompleks baholash tizimiga 
muvofiqlashtirilgan holda, STEAM loyihalash, muhandislik-dizayn hamda raqamli texnologiyalardan foyda-
lanishning fanlararo integratsiyasini ta’minlovchi komponentlar bilan boyitildi. Ishlab chiqilgan metodikaning 
samaradorligini aniqlashga qaratilgan tajriba-sinov ishlari bir necha bosqichda tashkil etildi: dastlab bo‘lajak 
tarbiyachilarning metodik tayyorgarligining boshlang‘ich holatini aniqlash maqsadida dastlabki nazorat ishlari 
o‘tkazildi, so‘ngra ularning metodik tayyorgarligini rivojlantirishga qaratilgan mashqlar tizimi bajarildi. Olingan 
natijalar qiyosiy va statistik tahlil qilindi.

3-rasm: Bo‘lajak tarbiyachilarni STEAM texnologiyalari asosida o‘qitishga metodik tayyorgarligini rivojlantirish 
darajasini aniqlovchi mezonlar bo‘yicha tajriba guruhlarining nazorat guruhlariga nisbatan samaradorlik 
ko‘rsatkichlari (tajriba oxirida)

XULOSA
Bo‘lajak tarbiyachilarning STEAM kompetentligini rivojlantirish jarayoni mexanik bilim berish bilan chek-

lanmay, didaktik makon, akme-neyropedagogik tamoyillar, didaktik instrumental hamda protsessual algoritm
larning uzviy birligini taqozo etuvchi yaxlit funksional makrotizim ekanligi asoslandi. Didaktik model takomil-
lashtirildi.

Oliy ta’lim va maktabgacha ta’lim amaliyoti uzviyligini ta’minlovchi o‘zaro uzviy bog‘liq bloklar STEAM 
texnologiyalarining transdissiplinar tabiatiga adaptatsiyalandi. Bo‘lajak tarbiyachilarning metodik kompeten-
siyasini rivojlantirishda nazariy, amaliy va refleksiv tayyorgarlik uzviyligini loyihaviy-tadqiqotchilik faoliyati, 
fanlararo integratsiya, zamonaviy raqamli resurslar hamda uzluksiz amaliyot integratsiyasi asosida sintezlash 
tizimi ilmiy jihatdan asoslab berildi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

